А  Ж  Р  И  М
(ярашганлик муносабати билан жиноят ишини тугатиш тўғрисида)

2020 йил декабрь ойининг 24 куни, жиноят ишлари бўйича Муборак туман суди, жиноят ишлари бўйича Косон туман суди биносида, очиқ суд мажлисида, шу суднинг раиси А.Қаҳҳаровнинг раислигида, Н.Чориевнинг котиблигида, тарафлардан: давлат айбловчиси Косон тумани прокурорининг ёрдамчиси З.Ғозиев, жабрланувчи С.Умиров, судланувчи Ф.Қурбонов ва унинг ҳимоячиси Н.Рўзиеванинг иштирокида, 
Қурбонов Фарҳод Жўрақулович (Qurbonov Farhod Jo’raqulovich), 1990 йил 5 июнь куни Қашқадарё вилоятининг Қамаши туманида туғилган, миллати тожик, ўзбек тилида эркин сўзлаша олади, таржимон хизматига муҳтож эмас, Ўзбекистон Республикаси фуқароси, маълумоти ўрта, вақтинча ишсиз, оилали, 1 нафар фарзанди бор, муқаддам судланмаган, Муборак тумани, “Амир Темур” маҳалласида яшайди, 
2020 йил 27 августдан “муносиб хулқ-атворда бўлиш ҳақидаги тилхат” эҳтиёт чораси қўлланилган, жиноят ишлари бўйича Муборак туман судининг 2020 йил 3 ноябрдаги ажримига асосан эҳтиёт чораси “қамоққа олиш” тарзидаги эҳтиёт чорасига ўзгартирилиб, қидирув эълон қилинган, 2020 йил 
27 ноябрь куни ушланиб, Қашқадарё вилояти ИИБ ЖИЭБ 
5-сон тергов ҳибсхонасига жойлаштирилган, айблов далолатномаси нусхасини 2020 йил 17 декабрь куни олган,
Ўзбекистон Республикаси ЖКнинг 109-моддаси 2-қисми ва 140-моддаси 
1-қисми билан судланувчига оид 1-1812-2001/75-сонли жиноят ишини кўриб чиқиб, қуйидагиларни

Тергов органи ҳужжатларига кўра, Қурбонов Фарҳод Жўрақулович Муборак туман маъмурий судининг 2019 йил 21 октябрдаги қарорига асосан Ўзбекистон Республикаси МЖтКнинг 41-моддаси ва бошқа моддалари билан МЖтКнинг 33, 34-моддаларига асосан 446.000 сўм жарима жазоси тайинланганидан хулоса чиқармасдан, 2020 йил 4 август куни соат 10:30ларда Муборак тумани, “Сариқ” маҳалласида жойлашган “Муборак газни қайта ишлаш заводи” масъулияти чекланган жамияти ҳудудидаги овқатланиш жойи яқинида ўзи ишлаб кетган “Эко ҳаёт” масъулияти чекланган жамияти раҳбари Умиров Собир Нарманович билан тортишиб, С.Умировни турли сўзлар билан ҳақорат қилиб, шаъни ва қадр-қимматини беодоблик билан қасддан камситган.
Шунингдек, Ф.Қурбонов жиноий ҳаракатларини давом эттириб, 
2020 йил 4 август куни соат 10:30ларда Муборак тумани, “Сариқ” маҳалласида жойлашган “Муборак газни қайта ишлаш заводи” масъулияти чекланган жамияти ҳудудидаги овқатланиш жойи яқинида ўзи ишлаб кетган “Эко ҳаёт” масъулияти чекланган жамияти раҳбари Умиров Собир Нарманович билан тортишиб, С.Умировни турли сўзлар билан ҳақорат қилганидан сўнг, унга қасддан тан жароҳати етказиш мақсадида, бир дона ошхона пичоғи билан С.Умировни ўнг елка усти соҳасига бир маротаба санчиб олиб, соғлигининг қисқа вақт, яъни олти кундан ортиқ, аммо йигирма бир кундан кўп бўлмаган муддатга ёмонлашувига сабаб бўлган қасддан баданга енгил шикаст етказган.
Суд мажлисида жабрланувчи С.Умиров ва судланувчи Ф.Қурбоновлар ариза билан мурожаат қилишиб, жиноят ишини ярашганликлари муносабати билан тугатишни сўрашди.
Судланувчи Ф.Қурбонов суд мажлисида ярашув тўғрисидаги аризасини қувватлаб, айбига ўз ихтиёри билан тўлиқ иқрор эканлиги, қилмишидан пушаймонлиги, содир этган қилмишининг оқибатларини англаганлиги, жабрланувчига етказилган зарарларни тўлиқ қоплаганлиги, ҳозирда жабрланувчи билан бирон-бир тазйиқсиз ярашиб олганлиги ҳақида кўрсатув бериб, жиноят ишини тугатишни сўради.
Жабрланувчи С.Умиров суд мажлисида ярашув тўғрисидаги аризасини қувватлаб, судланувчи Ф.Қурбоновга нисбатан ҳеч қандай даъвоси йўқлиги, етказилган зарарлар тўлиқ қопланганлиги, аризани ўз хоҳиши билан ёзганлиги, унга бирон-бир тазйиқ бўлмаганлиги, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги ҳақида кўрсатув бериб, жиноят ишини тугатишни сўради.
Ўзбекистон Республикаси ЖКнинг 661-моддасига мувофиқ, Ўзбекистон Республикаси ЖКнинг 109-моддаси 2-қисми ва 140-моддаси 1-қисмида назарда тутилган жиноятларни содир этган шахс, агар у ўз айбига иқрор бўлса, жабрланувчи билан ярашса, етказилган зарарни бартараф этса, ярашилганлиги муносабати билан жиноий жавобгарликдан озод этилиши мумкин.
Суд, жабрланувчи С.Умиров ва судланувчи Ф.Қурбоновнинг ярашув тўғрисидаги аризаларини жиноят иши ҳужжатлари билан ўрганиб чиқиб, Косон туман прокурорининг ёрдамчиси З.Ғозиев ва ҳимоячи Н.Рўзиеванинг жиноят ишини ярашганлик муносабати билан тугатиш ҳақидаги фикрларини эшитиб, судланувчининг муқаддам судланмаганлигини, айбига ихтиёрий иқрорлиги ва етказилган зарарнинг тўлиқ қопланганлигини, жабрланувчига бирон-бир тазйиқ бўлмаганлигини, ярашув жабрланувчи ва судланувчининг ўз хоҳишлари билан бўлаётганлигини, Ўзбекистон Республикаси ЖКнинг 
109-моддаси 2-қисми ва 140-моддаси 1-қисмида назарда тутилган жиноятлар ЖКнинг 661-моддасига мувофиқ, ярашувга тушишини инобатга олиб, Ф.Қурбоновга нисбатан юритилган жиноят ишини ярашганлик муносабати билан тугатишни лозим топади.
Шу билан бирга, суд жабрланувчи С.Умировга Ўзбекистон Республикаси ЖПКнинг 583-моддаси 5-қисмига асосан ушбу ярашув суд томонидан тасдиқлангандан сўнг улар мазкур иш бўйича иш юритишни қайта тиклаш тўғрисида илтимоснома бериш ҳуқуқларини йўқотишини тушунтиришни лозим топади.
Ўзбекистон Республикаси ЖПКнинг 84-моддасининг 4-қисми,                   585-586-моддаларига амал қилиб, суд

Ўзбекистон Республикаси ЖКнинг 109-моддаси 2-қисми ва 140-моддаси 
1-қисми билан судланувчи Қурбонов Фарҳод Жўрақуловичга нисбатан бўлган жиноят иши ярашилганлиги муносабати билан тугатилсин.
Қурбонов Фарҳод Жўрақуловичга нисбатан қўлланилган “қамоққа олиш” тарзидаги эҳтиёт чораси бекор қилинсин ҳамда суд залидан қамоқдан озод қилинсин.
Жабрланувчи С.Умировга етказилган зарарлар тўлиқ қопланганлиги қайд қилинсин.
Жабрланувчи С.Умировга мазкур иш бўйича иш юритишни қайта тиклаш юзасидан илтимоснома бериш ҳуқуқлари йўқолганлиги тушунтирилсин.
Ажрим устидан жиноят ишлари бўйича Қашқадарё вилоят судига хусусий шикоят берилиши ёки протест билдирилиши мумкин.

